
CYNGOR TREF LLANBEDR PS 
COFNODION CYFARFOD Y CYNGOR TREF 

NOS IAU 27AIN RHAGFYR 2007 AT 7.30PM

NEUADD Y DREF LLANBEDR PS 

1.
CROESO’R CADEIRYDD 


Yn absenoldeb y Maer C.Thomas a’r Dirprwy-Faer Selwyn Walters, llenwyd y 
swydd o gadeirydd gan y Cyng. Robert (Hag) Harris.  Estynwyd croeso i bawb a 
oedd yn bresennol, gan gynnwys aelod o’r cyhoedd sef,  Mr John Abel Jones. 


YN BRESENNOL: 
Cyng. Robert (Hag) Harris, (Cadeirydd), Cecilia Barton, 





Andrew Carter, Elsie Dafis, Margaret Davies-Evans, Greg 




Evans, Robert Phillips a Derek Wilson




Mr John Abel Jones 

2.
YMDDIHEURIADAU


Derbyniwyd ymddiheuriadau oddi wrth y Cyng. Maer Chris Thomas, 


Dirprwy-Faer Selwyn Walters, Hazel Davies, John Davies, Kistiah Ramaya a
Dorothy Williams.

3.
DATGAN BUDDIANT PERSONOL: Dim.
4.
CEFNDIR

Cyn dechrau, eglurodd y Cyng. Harris y cefndir i’r drafodaeth oedd i ddilyn.  Comisiynwyd Cwmni Ymgynghori Hyder gan Ranbarth y Canolbarth Adran yr Economi a Thrafnidiaeth Llywodraeth y Cynulliad (Yr Adran Menter, Arloesi a Rhwydweithiau y gelwid cynt), ar y cyd â Chyngor Sir Cerediigon a Chyngor Sir Gaerfyrddin i baratoi Astudiaeth Datblygu Economaidd ac Adfywio ar gyfer Llanbedr PS a’i chefnwlad.  

Mae’r Strategaeth Datblygu Economaidd ac Adfywio (Fframwaith Datblygu Drafft) yn gais i gyflawni astudiaeth y gallai dylanwadu ar adfywiad a buddsoddiad yn Llanbedr PS yn ystod y degawd nesaf.

Darganfuwyd nifer o gyfleoedd prosiect yn cylchdroi o gwmpas:

Tai; Cyflogaeth; Datblygiad Manwerthu; Y Brifysgol Llanbedr PS: Addysg a Sgiliau; Trafnidiaeth; Symud a Pharcio; Cysylltiadau Seiclo a Cherdded;  Twristiaeth; Llambed yn Ganolbwynt i’r Sector Cyhoeddus;  Cynnyrch Lleol; Bwyd a’r Economi Wledig. 

Nod y cyfarfod oedd cyflwyno sylwadau ar y prosiectau a awgrymwyd.  Roedd angen eu cyflwyno i Ymgynghoriaeth Hyder, erbyn y 31ain Rhagfyr 2007.

5.
Ar ôl trafodaeth cytunwyd i gyflwyno’r sylwadau a ganlyn: 


1.
TAI

1.1
Ar gyfer ail-ddatblygu’r safle’r hen ysgol gynradd, dylid ystyried pob opsiwn posibl, gan gynnwys darparu tai, cyfleusterau newydd i’r gymuned a phosibiliadau busnes.  Dylai cyfleusterau ar gyfer y gymuned gyfateb i’r lleoliad.  Dylai’r cae siap petryal a ddefnyddiwyd gan yr Hen Ysgol Gynradd fel cae chwarae, sydd wedi ei leoli i’r gogledd o Eglwys San Pedr a sy’n ffinio ar stadau Penbryn a Bryn-yr-Eglwys, barhau fel amwynder ac ni ddylid adeiladu arno. 

1.2 Mae angen tai fforddiadwy ar gyfer myfyrwyr â theuluoedd.  Gellir eu cartrefi ar gampws y Brifysgol.  Nid yw’r angen am lety fforddiadwy wedi ei gyfyngu i fyfyrwyr yn unig, ond wedi ei ymestyn i’r boblogaeth gyfan.  Dylai lleoliad tai gael ei seilio ar ofynion y Cynllun Datblygu Lleol sy’n cael ei lunio ar hyn o bryd gan y Cyngor Sir. 


2.
CYFLOGAETH



Mae’r Cyngor Tref yn cefnogi cyfleoedd ar gyfer cyflogaeth drwy:

2.1 Ddatblygu’r Stâd Ddiwydiannol Llanbedr PS fel prif leoliad ar gyfer gweithdai a chreu mwy o unedau cyflogaeth yn ôl yr angen, drwy ehangu ger Stâd Gwili Jones ar Heol y Gogledd.

2.2 Ddatblygu Parc Busnes Llanbed PS ar safle’r Hen Fart i fod yn safle gwaith modern a safon uchel. 

2.3 Ni ddylai unrhyw ddatblygiad busnes neu diwydiannol amharu ar y rheilffordd sydd wedi dymchwel, ac yn ystyried anghenion pobl sydd heb ddefnydd o gar.  Dylai llwybrau cerdded, ffyrdd seiclo a thrywydd bws gael eu darparu fel opsiwn arall o deithio. 

2.4 Farchnata Cyfleoedd Cyflogi i ddenu buddsoddwyr posib mewn sectorau allweddol.

2.5 Gefnogi Deori Busnes- cyflenwi swyddfeydd bach yn gysylltiedig â’r Brifysgol.

2.6 Ddatblygu Llambed fel Canolfan Manwerthu.  Mae angen Asesiad Anghenion Manwerthu ac Asesiad Ardrawiad Manwerthu.  Dylai busnesau manwerthu gael eu lleoli mor agos â phosibl i ganol y dref.


3.
PRIFYSGOL LLANBEDR PONT STEFFAN


Mae Cyngor Tref Llanbedr PS yn gytun ar:

3.1 Agor campws y Brifysgol i fyny i Stryd y Coleg ar ôl ymgynghori â’r cyhoedd 


a‘r Brifysgol. 

3.2 Datblygu’r parc cerfluniau o fewn y Brifysgol.

3.3 Datblygu cyrsiau galwediagaethol yn y Brifysgol.


4.
ADDYSG A SGILIAU

4.1 Byddai o fudd petai cyrsiau sydd wedi eu seilio ar y diwydiant adeiladu yn cael eu cynnig yn y Brifysgol.

5.
TRAFNIDIAETH, SYMUD A PHARCIO

5.1 Mae adolygiad trafnidiaeth, symudiad a pharcio o’r angen flaenaf.  ee

5.1.1 Gwelliannau i Fynedfa Cwmann ee yn ymwneud â’r amgylchedd a lleoli ynys traffig newydd yng Nghwmann.

5.1.2 Darparu palmantau ar yr ochr orllewinol i Heol y Gogledd.

5.1.3 Gwelliannau ar gyfer Stryd y Coleg.

5.2 Trafnidiaeth Cyhoeddus

5.2.1 Rhesymol yw’r gwasanaeth bws bob yr awr i Gaerfyrddin ac Aberystwyth ond y mae angen gwella’r ddarpariaeth i, ac o’r, pentrefi cyfagos.

5.2.2 Dylai lle penodedig gael ei glustnodi ar fysiau ar gyfer  beiciau.  Byddai’r trefniant o fudd i seiclwyr sy’n dymuno treulio rhan o’u taith ar fws. 

5.2.3 Byddai dolen-rheilffordd o fudd enfawr.  Caiff ei argymell yn gryf iawn.
5.3
Mae’r Cyngor Tref yn cefnogi’r ddarpariaeth o feysydd parcio arhosiad hir a 
byr o fewn y dref ar gyfer ceir/bysiau a loriau.  Lleoliad posibl ar gyfer parcio 
arhosiad hir yw gyferbyn â’r Archfarchnad Co-op Pioneer ar yr A482, ar yr 
amod y gellir adeiladu ar wastadedd llifogydd. 

5.4
Mae angen gwelliannau yn ymwneud â pharcio ar Stryd y Coleg, gan gynnwys 
ardaloedd penodedig ar gyfer dadlwytho.

5.5
Mae’r Cyngor Tref yn ffafrio’r ddarpariaeth o lwybrau beicio/cerdded diogel ar 
lwybr yr hen rheilffordd. Anogir hefyd, y defnydd o ffyrdd beiciau ym 
Mrechfa.

5.6
Argymhellir y ddarpariaeth o gysylltiadau cerdded strategol gan gynnwys 
datblygu Llwybr Aeron a’r Ffyrdd Ystwyth a Theifi.  Mae angen gwella’r 
arwyddion ffordd. 


6.
TWRISTIAETH

6.1 Canolfan Groeso/ Canolfan Ymwelwyr yn Neuadd y Dref; yn allweddol i ddyfodol Llanbedr PS.  Mae angen Canolfan Groeso gyfleus ac amlwg o fewn y dref. 

6.2
Dylai llety addas fod ar gael ar gyfer ymwelwyr sy’n ymgymryd â gweithgareddau awyr agored ee cerdded/beicio/digwyddiadau diwylliannol.  Argymhellir y ddarpariaeth o stâd garafannau/gwersyllu ar gyrion y dref. 


6.3
Digwyddiadau a Gwyliau: ee Yr Ŵyl Fwyd, Sioe Amaethyddol Llambed – rhaid 

adeiladu a gwella ar lwyddiant y digwyddiadau a gwyliau yma.


6.4
Mae’r Cyngor Tref o blaid datblygu deunydd marchnata ar gyfer atyniadau 

twristiaeth leol a digwyddiadau. 

6.5
Mae’r Afon Teifi wedi ei hynysu ar hyn o bryd oddi wrth y dref.  Mae angen ei phontio â bywyd y dref drwy hyrwyddo gweithgareddau’n ymwneud â dŵr, fel canwio a’r datblygiad pellach o bysgota.  Hwb pellach i dwristiaeth byddai cyflogi Rheolwr i ysgwyddo’r cyfrifoldeb am gynllun arfaethedig Menter Llambed yn ymwneud â “Mynedfeydd Llambed” i hybu gweithgareddau ar yr Afon Teifi.  Yn gyffredinol, byddai cyflogi Swyddog Datblygu o fudd aruthrol i’r dref.


7.
Y GYMUNED LEOL

7.1 Canolbwynt i’r Sector Cyhoeddus: rhannu cyfleusterau cyhoeddus rhwng Cyngor Sir Ceredigion a Chyngor Sir Gaerfyrddin


Saif Llambed ar y ffin rhwng Ceredigion a Sir Gâr, ac mewn lleoliad delfrydol 
ar gyfer datblygu gwasanaethau yn Nyffryn Teifi a’r cyffiniau.  Anogir cyd-
weithio rhwng y 2 sir a chyrff cyhoeddus eraill er mwyn datblygu’r ddarpariaeth 
o wasanaethau ar y cyd. 


8.
CYNNYRCH LLEOL, BWYD A’R ECONOMI WLEDIG



Ffactor arall sy’n holl bwysig yn natblygiad Llanbedr PS a’r cyffiniau, ar gyfer y 

dyfodol yw hyrwyddo’r defnydd o gynnyrch lleol (organig a heb-fod-yn-


organig).  Crêd y Cynlluniau Tref Drawsnewidiol a’r Cittaslow yw’r ffordd 


ymlaen.  Gallant gael eu hybu gan ysgolion lleol a darparwyr llety, a thrwy 


atgyfnerthu amlygrwydd ffermwyr lleol yn eu gweithgareddau amaethyddol, 

yn enwedig pan yn gwerthu eu cynnyrch.



Hoffai’r Cyngor Tref gadw lleoliad y Farchnad Ffermwyr yn y dref ac i beidio â 

symud ei safle i Gampws y Brifysgol.  Os bydd y Brifysgol yn agor ei champws 

i’r dref, fel y gellir rhagweld ar gyfer y dyfodol, gall hyn newid. 


9.
BLAENORIAETHAU UCHAF

9.1 TRAFNIDIAETH


Mae angen darpariaeth ar gyfer yr henoed, yr ifanc a myfyrwyr. 

9.2 
DATBLYGIAD AR GYFER DIBENION MANWERTHU

Mae canolfan manwerthu gref ei hangen er mwyn hybu’r economi lleol ac i 
ddenu cwsmeriaid lleol ac ymwelwyr. 

9.3 
CYFLOGAETH 

Ar ôl i Slimma Cyf a’r Ffatri Gaws yn Felinfach gau’n ddiweddar, gwelir diffyg enfawr mewn cyfleoedd gwaith.  Mae’r ddarpariaeth ar gyfer pobl lleol o’r flaenoriaeth flaenaf, fel y trafodwyd cynt. 

9.4 
YR AMGYLCHEDDOL

Gwella Llambed i fod yn le gwell i fyw, gweithio ac i’w hymweld â hi.  Mae 
gwelliannau’n ymwneud â’r amgylchedd yn holl bwysig.  Gall  holl 
weithgareddau megis Townscape, palmantau addas, dodrefn stryd, lleoedd 
cyhoeddus, parciau ayyb, hybu adfywiad.


10.
SYLWADAU PELLACH

10.1 Byddai adnoddau ar gyfer yr ieuenctid o fantais ee Clwb Ieuenctid.  Mae aelodau’n ymroi’n ddiwyd gyda’r bwriad o sefydlu Canolfan Galw-Mewn ar gyfer ieuenctid y dref. 

10.2 Hoffai cynghorwyr weld sefydliad “Canolfan Treflun Treftadaeth” (Townscape Heritage Centre) yn y dref. 



Cafodd yr aelod o’r cyhoedd gyfle i leisio’i farn.  Yn ei dŷb ef, nid oedd angen 

llety fforddiadwy ar gyfer myfyrwyr â theuluoedd a bod galw enfawr am y 


ddarpariaeth o gyrsiau galwedigaethol o fewn y Brifysgol. 

Daeth y cyfarfod i ben am8.45pm.

6.
DYDDIAD Y CYFARFOD NESAF: Dydd Iau 10fed Ionawr 2008 at 7.30pm

(Arwyddwyd : Cadeirydd) 

(DYDDIAD)

